
				এই পাতাটির মুদ্রণ সংশোধন করা প্রয়োজন। 
চিহ্ন y \o
মার্ক। যে শুধু তাকাচ্ছিল, তাকাচ্ছিল, তাকাচ্ছিল। চোখ দিয়ে যেন কাপড়ের নীচে তার গা চাটছে ।
যাদবের মুখে ঠিকানা শুনে ভদ্রলোক যেন চমকে যায়, “সে যে অনেক দূর, যাবে কি করে ? এমনি যদি বা যেতে পারতে অন্যদিন, আজ সে রাস্তাই বন্ধ ওদিকের। পুলিস গুলি চালাচ্ছে। লোকেরা ইট ছুড়ছে, গাড়ি পোড়াচ্ছে, মারা পড়বে সবাই তোমরা ।”
"ছেলে আছে ওই ঠিকানায়। ছেলের কাছে যাচ্ছি বাৰু।” “আজ যেতে পারবে না,’ ভদ্রলোক বলে জোর দিয়ে, “দ্যাখো দিকি গা থেকে শহরে এসে কি বিপদে পড়লে ।”
ভদ্রলোক গম্ভীরভাবে ভাবে, অনেক ইতস্তত করে, তারপর যেন নিরুপায়ের মতো অনিচ্ছার সঙ্গে বলে, “আজ যেতে পারবে না। এক কাজ কর। বরং, আমার বাড়ি কাছে আছে, সেখানে আজ থেকে যাও । হাঙ্গামা কমলে কাল-পরশু। যেও ছেলের কাছে, আমি না হয় ছেলেকে তোমার একটা খবর পাঠাবার চেষ্টা করব।”
রাণী ফুসে ওঠে। “কতটা হাটতে হবে, দাড়িয়ে থেকোনি বাবা । যেতেই হবে তো দাদার কাছে আজ। চলো এগোই মোরা । চলো- ৷” * যাদব তাকায় ভদ্রলোকের মুখের দিকে, মুখটা সত্যি সুবিধের নয়! আর তাও বটে, নজরটা বাবুর আটকে আছে। রাণীর ওপর।
"ছেলের কাছে যেতেই হবে বাবু, মরি। আর বঁাচি।” "চলো না এগোই? --রাণী ধমকের সুরে বলে নিজে চলতে আরম্ভ করে দিয়ে, যাদবও চলতে শুরু করে। মুখ ফিরিয়ে দেখতে পায়, সিগারেট ধরিয়ে পুলের ধার ঘেষে দাড়িয়ে বাবু গঙ্গার শোভা দেখছেন একমনে।
পুল পেরিয়ে যে দৃশ্য চােখে পড়ে তাতে রীতিমতো খটকা লাগে যাদবের যে, বাবুট মিছে বলে ভাওতা দিতে চেয়েছিল তাদের, না। সত্যি যা ঘটছে তারই সুযোগ নিতে চেয়েছিল সত্যি কথা বলে। বড় একটা গাড়ি দাউদাউ করে পুড়ছে মোড়ের মাথায়, এ পাশে পুড়ে কালো হয়ে কঙ্কাল পড়ে আছে দুটো ছোট গাড়ির। ইটপাটকেলে ভরে আছে রাস্তা। এ ধারে এক পাশে কয়েক জন মিলিটারী সায়েব আর একদল গুর্থ সেপাই দাড়িয়ে দেখছে, ওধারে মোড়ের মাথা থেকে রাস্তার ভেতরে অনেক দূর পর্যন্ত ল্যেকারণ্য, এমন আওয়াজ তুলেছে তারা যেন অনেক গণ্ড আহত বাঘ ফুসছে এক সাথে ।

